PIHA PUTURA’A PARAU ‘API
Mahana piti 8 no tenuare 2019

Te mau Fa’aotira’a a te ‘Apo’ora’a a te mau Fa’aterehau

Fa’aotira’a no te fa’a’ohipara’a i te tahi mau fa’anahora’a rau i te pae no te tutera’a

Ua rave te ‘Apo’ora’a fa’aterehau i te tahi mau fa’aotira’a ia au i te fa’a’ohipara’a o te Ture
Fenua ini’aite tahi mau fa’anahora’a tute no te matahiti 2019 tei fa’ari’ihia e te ‘Apo’ora’a
no Porinetia farani i te 6 no titema i ma’iri a’e nei.

E fa’aotira’aiano:

- te ha’amaura’a i te tarifa o te tute ‘oti’a fenua no te mau horopatete tei hau te
matahitiite 15i te faito e 50 000 Fcfp : e ti'aiai te ta’ata pa’ari e ratere rai te
fa’ad mai i roto i te fenua nei i te tauiha’a tei raea’e-roa-hia te faito faufa’a i te
50 000 Fcfp ma te ‘ore roa e ‘aufau i te tute ‘oti’a fenua, ‘inaha e 30 000 Fcfp ia
i te matamua ra. E riro ia teie fa’anahora’a ‘apii te fa’a’oi’oi i te hi’'opo’ara’a a
te mau miito’i ‘Oti’a e te ha’avatara’a ia ratou no te ravera’a i te tahi atu mau
‘ohipa, ‘oia ihoa ra te ‘arora’ai te 6ra’a mai te ra’au ta’ero i te fenua nei;

- tetapurao te mau tauiha’a taniuniura’a fenua e fana’o neii te ha’apaera’a tute
no te ha’aponora’a mai i te fenua nei : e rave’a te reira no te turu i teie tuha’a
‘ohipa taniuniura’a fenua i te fenua nei ;

- te fa’a’ohiera’a i te mau fa’anahora’a no te tomora’a e te fa’aru’era’a tau poto
o te mau faura’o manureva unuma, ua nu’uhia ia i te maorora’a 18 ‘ava’e.

Horo’ara’a i te ti'ara’a ‘api na te mau ta’ata ‘aufau tute

Ua fa’a’ite mai te Mono peretiteni i te ‘apo’ora’a fa’aterehau i te tahi mau ture Fenua e taui
maite i te mau ti’ara’a mana paruru a te mau ta’ata ‘aufau tute i mua i te mau tute tao’a
poro'i.

Ua ‘Opuahia na muaia fa’a’ore i te Tomite Hi'opo’a Tute tao’a poro’i o tei ‘ore i tauturu i te
mau ta’ata ‘aufau tute mai to na ha’amaura’ahia i te matahiti 1980. Oia ho'’i, aita teie nei
tomite i ruruhia, e na te reira e fa’a’ite aita o ia e tano no te paruru i te mau ti’ara’a mana
a te mau ta’ata ‘aufau tute ma’ohi.

Ua fa’a’ite ato’a mai te mono-Peretiteni i te tahi mau tauira’a e ha’apapii i te ti'ara’a mana
paruru, n6 te maita’i o te mau Ma’ohi.

Na mua roa, ma te ha’amau i te « Tia’ara’a mana ‘ia Fa’aro’ohia mai » : e 30 mahana ta te
ta’ata ‘aufau tarahu no te ha’amaramarama ma te parau e aore ra ma te papa’i mai te peu
e fa’autu’ahia o ia i muri mai i te ho’e hi’'opo’ara’a a te piha tute tao’a poro’i. | muri mai i
teie tau e 30 mahana e ha’apapuhia ai ta na utu’a.

Ua ani ato’a te mono-Peretiteni ia ha’amauhia te Fa’aarara’a e Titau ia ‘aufau i te tute,
fa’anahora’a e titau ia ‘aufau i te tute e mono mai i te « fa’ahepora’a » i fa’a’ohipahia i teie
nei. [ teie nej, e ti’a i te mau ta’ata ‘aufau tute, e te ho’é fa’anahora’a ‘ohie a’e, ia pato’i i te
titaura’a ia ‘aufau i fa’ataehia atu, e, e fana’o i te tahi fa’ataimera’a no te ‘aufau.

E matara te tahi mau ti'ara’a mana a te mau ta’ata ‘aufau tute ia fa’a’ohipahia te ture ESSOC
(Te Fenua e rohi no te ho’e totaiete e ti'a ia ti'aturi) i te fenua Farani :

- Te ti'ara’a mana ia hape, ia au i te tahi mau fa’ahepora’a, o te ‘orera’a ia e
fa’a’ohipa i te tahi mau utu’a, mai te peu a tahi ra te ta’ata ‘aufau tute a hape
ai;

- Te tia’ara’a mana ia hi'opo’a : e ti’a i te mau taiete ia ani i te Hau Fenua ia
hi’opo’a ia ratou no te ha'apapu e té fa’ature nei ratou i te fa’aturera’a.

E ma’itihia teie mau ‘Opuara’a parau, i ha’amanahia e te ‘apo’ora’a Fa’aterehau, na te mau
mero o te ‘Apo’ora’a rahi no Porinetia farani i ta na rurura’a i mua atu.

Fa’'atitr’aifarora’a i te PGA no Tahaa e tauira’a i te PGA no Punaauia

Ua ha’amaubhia te Fa’anahaora’a rahi o te fa’anahora’a fenua (PGA) no Tahaa i te matahiti
2005, e mea faufa’a ia fa’atiti’aifaro no te pahono i te mau titaura’a a te hotura’a o te fenua
e ‘ape’e nei i te hotura’a o Raiatea.

Ua ha’amata te mau tuatapapara’a no teie fa’atitr’aifarora’a i te ha’amatara’a o te matahiti
2016 e na te ‘oire iho o Tahaa i ha’apa’o i te reira tauturuhia e te Piha Toro’a Fa’anahora’a
fenua. Te ‘Opua nei te PGA ‘ap1ite ho’e poritita ‘oire ‘ana’anatae e pahono i te mau titaura’a
o te hotura’a o te ‘ohipa fari’ira’a ratere ma te pahono i te mau hia’ai a te nuna’a no te pae
o te orara’a maita’i e te mau ‘ohipa tumu, te fa’a’apura’a ihoa ra. Teie te mau ‘Opuara’a a te
PGA:

- Te ha’apapura’a o te mau ‘oire iti i roto i te mau ‘oire tuha’a na roto i te ho’e
faito ‘oire rahi a’e e te mau patura’a no te ta’ato’ara’a maita’i a’e i roto i te mau
tuha’a ‘oire i roto i te area ‘oire ;

- Te ‘oti’ara’a i te mau area ‘oire i faitohia i ni'a i te ti'ara’a a te ‘oire ia ‘Opere i
te pape te mau ‘Opuara’a ;

- Te parurura’a i te tahatai na roto i te tapurara’a ei area tumu no te mau vahi
aita e ti’a ia patu;

- Te tia’ara’a mana ia ho’o na mua i te tahi na te ‘oire i ni'a i te ta’ato’ara’a o to
na fenua ia noa’a ia na ia ha’apu’e i te fenua no ta na mau ‘oOpuara’a i mua atu ;

- Tetahi mau fatura’aini’aite rahira’a e 93 no te fa’anahora’a i te mau purimu
i roto i te mau tuha’a ‘oire, te mau ‘Opuara’a vahi hunara’a ma’i, patura’a no te
ta’ato’ara’a, te papiira’a o te fatura’a fenua e tano no te ti'a’au i te aratere pape
a te ‘oire.

Hau atu i teie mau parau, e vai ato’arairoto i teie nei PGA i te tahi mau ‘6puara’a ‘api mai :

- Teho’é ‘Opuara’aia patuite ho’é vahi ‘aura’airoto i te miti no te ha’api'ira’a i
te ‘au na te mau tamari’i o te fare ha’api’ira’a tuarua e o te fenua ta’ato’a ;

- Teho’e ‘Opuara’a ia patu i te tahi mau fare ha’ara’a no6 te mau taiete o te motu
i piha’i iho i te uahu no Tapuamu ;

- Te ho'eé ‘Opuara’a no te fa’anaho i te ho’é vahi no te mau ‘ohipa
fa’a’ana’anataera’airoto i te miti no te nuna’a.

Ua tauihia te PGA a Punaauia no te ti’ara’a mana ia ho’o nd mua roa a te Hau Fenua, no te
ha’amamara’a i te mau fa’anahora’a ho’o atu-ho’o mai. I teie nei, aita e ti’ara’a mana
fa’ahou ta te Hau fenua i ni’a i te mau nohora’a fatu ‘amui i roto i te mau fare tahua rau.

Fa’ati’ara’a ia papa’ihia te « Paremana’o e tapurara’a o te poritita a te Hau no te
nohora’a i Porinetia farani » 2020 - 2030

Ua vauvau mai te fa’aterehau no te nohora’a i ta na ‘Opuara’a ia papa’i i te « Paremana’o e
tapurara’a o te poritita a te Hau no te nohora’a i Porinetia farani » 2020-2030.

E ‘ape’ehia teie nei papa’ira’a e te ho’eé tapurara’a matahiti rau. E ravehia teie nei
peremana’o i na ono ‘ava’e matamua ra’a ra no teie matahiti e, e tiiea e te mau ‘ohipa a te
SAGE e ‘Opuahia nei ia oti i teie nei matahiti 2019.

Te fa o te tapurara’a e te tauto’ora’a i te ho’eé poritita a te Hau no te nohora’a no te
td’ato’ara’a o Porinetia farani no te matahiti 2030 e, te vai ato’a ra te faitora’a o te rahira’a
e te maita’ira’a, te ferurira’a o te mau hina’aro area tau poto e te mau mauiha’a tano no to
na ha’amaura’a.

E hau atu i te ho’é matahiti teie nei ‘ohipa papa’ira’a ma te tau’a papu i te mau hiana’aro a
te mau ta’amotu e te mau ‘oire. Ua ‘Opua-ato’a-hia te ha’amaura’a i te tahi Tomiete arata’i
(COPIL) e te tahi tomite mata’t (COTECH). Na teie mau tomite e ha’amana i te tarena, te
mau ‘ohipa i ravehia e te parau hope’a hou to6 na vauvaura’a i mua i te ‘Apo’ora’a
Fa’aterehau, to na hi’'opo’ara’a i mua i te Fare Rau Maire e i muri mai, i te ‘apo’ora’a rahi
no Porinetia farani.

Fa’anahora’a no te poro’ira’a mai i te ‘oura e te fa’aturera’a no te ea

Ua vauvau mai te fa’aterehau no te orara’a hau i te mau fa’anahora’a i te pae no te
poro’ira’a ‘oura e te fa’atura’a ea. Ia au i te parau no te fa’ahotura’a i te ‘ohipa fa’a’amura’a
i’a, ‘oia ihoa ra te ‘oura, ua tu’u te fa’aterera’a hau no te Fenua i te faufa’a moni e te feia
anoparau e rave matahiti i te maoro no te turura’a i taua tuha’a ravera’a ‘ohipa e te feia e
rohi nei i reira.

‘Aita roa e ma’i i topahia i ni'a i teie mau ‘oura ta tatou, ‘inaha ua nu’u noa te mau
fa’aturera’a ea no te araira’a i te 6ra’a mai o te mau manumanu hopoi ma'’i ia ‘ore ia tupu
te ma'i.

No reira, ua ravehia te tahi fa’aotira’a hau i te ‘ava’e tetepa 2017 no te ha’amarara’a i te
faito parurura’a ea e te mau fa’anahora’a no te poro’ira’a e te ha’aponora’a mai i te ‘oura
mai te mau fenua no te ara o tei ‘ore i ro’ohia i te ma’i. Ua tlea noa te fa'aturera’a e

fa’a’ohipahia nei i Porinetia farani i to te fenua ‘Auteraria e te fenua Aotearoa ia au i te
parau no te mau i'a pa’a pa’ari.

Teie neira, ‘aita e ha’apapiira’a e ‘ore ihoa teie mau ma’i e tae mai io tatou, te vai ra te mau
ma’i aore ai ‘itehia a’e nei e ‘aita ia i fa’ahitihia i roto i te mau fa’aturera’a e vai nei.

No te tape’a-noa-ra’a maiito na ti’ara’a ‘ei fenua raea’e-‘ore-hia i te ma’ii ni’aite ‘oura, te
fa’aoti nei te haufenua, i te ‘Opani roa i te poro’ira’a e te ha’aponora’a mai o te ‘oura no
rapae mai i te fenua, ‘ei ‘oura ota ihoa ra.

Tapura faufa’a 2019 no te ‘afata autaea’era’a turuuta’a no Porinetia farani (RSPF)

Ua fa’ari’i te ‘Apo’ora’a fa’aterehau i te tapura faufa’a 2019 no te ‘afata autaea’era’a
turuuta’a no Porinetia farani (RSPF) e te mau fa’aotira’a rahi no te ‘aufaura’ai te reira mau
ha’amau’ara’a.

Ua ruru te tomite no te ‘afata autaea’era’a (RSPF) i te 17 no titema i ma’iri iho nei e ua
fa’ari’i i ta na tapura faufa’a no te matahiti 2019, e te mau fa’aotira’a rahi no te ‘aufaura’a
i te mau parau fa’aaura’a e te fare ma’i rahi no Porinetia farani (CHPF), e te mau fare ma’i
unuma, e te tahi atu mau pui utuutura’a ma’i, e te feia toro’a utuutu ma’i unuma teretere e
tae noa atu e te mau ha’amau’ara’a no te mau tuha’a ‘ohipa utuutura’a ma'’i ato’a i te
matahiti 2019.

Te ‘itehia ra i ni’a te tapura faufa’a no te matahiti 2019, tei fa’ari’ihia e te tomite ‘afata
autaea’era’a RSPF, i te tahi tino moni toe i te faito e 2 mirioni Fcfp, ‘oia ho'i :

- ‘eitao’arau, e 28,548 miria Fcfp ;

- ‘eiuta’a, e 28,546 miria Fcfp.

Na te ‘afata moni ‘ohipa e te ‘afata araira’a veve (FELP) te reira e amo - te tute no te
amora’a i te tuha’a autaea’era’a e 26,9 miria Fcfp (ua mara’a i te faito 5,20% ia au i te
tapura faufa’a no te matahiti 2018), e te tauturu a te Hau farani (1,432 miria Fcfp) e te
tuha’a moni a te Fenua (200 mirioni Fcfp).

[ te pae no te ha’amau’ara’a, ua mara’a ia te reira i roto i te tapura faufa’a matahiti 2019 i
te faito +5,20%, ‘inaha ua fa’adchia mai te CAE (fa’aaura’a fa’aora’a i te ‘ohipa) i roto i te
‘afata autaea’era’a, e te mara’ara’a o te mau ha’amau’ara’a no te turu i te mau fare huma
rau. Tei ni’a te faito o te tapura faufa’a mitohia i te hope’a matahiti 2019 i te 1,757 miria
Fcfp.

[a au i te mau hi’opo’ara’a i ravehia i ni'a i te tapura faufa’a no te matahiti 2019 o te mau
‘afata turuuta’a mea ti'a ia tamau-noa-hia te ‘ohipa i ravehia mai te matahiti 2010 mai, ia
fa’anahohia te mau rave’a fa’atanotanora’a, no te tape’a maita’i i te faito o te mau tarifa e
te pori uta’a ma te fa’atura i tei fa’ata’ahia i roto i te tapura ‘ohipa arata’ira’a ea.

-0-0-0-0-0-

